
Nuna tamakkerlugu pilersaarusiamut nassuiaat 2015: Ataqatigiissaarineq 

pisariaqartinneqartoq. 

(Aningaasaqarnermut Aatsitassanullu Naalakkersuisoq) 

 

Demokraatit partiiuvoq isumaqartoq piviusut takusariaqarigut. Nuna tamakkerlugu pilersaarut 

uuttuutaavoq qitiusut killiffiinut taamaasilluni sakkussaavoq atortagassaaq nunatta sumut 

ingerlavissaa pillugu aalajangiinialeraangatta.  

 

Apeqqut qitiusoq tassaajuaannarpoq assersuutigalugu najugaqariaatsip ineriartornera 

allanngortinniassaneripput imaluunniit ingerlaarfiusumut naleqqussarniarssanersugut. Kalaallit 

Nunaanni politikkimi ukiorpassuarni qitiujuaannarnikuuvoq aamma taamaattuassagunarpoq.  

Ajornartorsiutip qiterpiaaniippoq najugaqariaatsip ingerlarnga. Uangut politikkerput tassunga 

atatillugu paasiuminartuuvoq. Isumaqarpugut inuk kinaluunniit kissaatigisaminut 

nuussinnaassasoq toqqaanerminilu atugassat malittaasussat akueralugit.  

 

Atukkat ilarpassui Namminersorlutik Oqartussanit tunngavilingaapput pissutaalluni 

najugaqarfinni ataasiakkaani kiffartuussinerup qaffasissusaa. Tassunga atatillugu ersarissumik 

oqariartuutissaqarpugut. Politikkikkut kissaatigigaanni najugaqariaaseq ingerlallugu akisooq 

taava taamaassaaq, ilisimaneqaannassaarli qanoq akeqarnera aamma suut 

kingulliuttariaqassanersut. Oqimaaqatigiinneq tassaassaaq qanoq annertutigisumik illoqarfinnut 

nussorneq uangutsinnik eqquisoq allanisulli. Isumaqarpugut illoqarfinnut nussorneq 

pinngitsoortinneqarsinnaanngitsoq taamaattumillu uangut nammineq eqqarsaatigissagipput nukiit 

pigisagut qanoq atorniarnerigut isumaginiarlugu inuit najugaqarfinnut annernuut nuunniartut 

aamma inissaqarnissaat. Ukiorpassuarni tamann uteqattaarparput aamma uteqattaartuassavarput 

sanaartortoqartariaqarmat ininik pisariaqartitsiffiusuni.  

 

Ilinniartitaaneq pineqartillugu aamma ersarissumik oqariartuuteqarpugut. Sapinngisamik 

amerlanerpaat ilinniassapput. Qanorluunniit ilinniarsimasunik pisariaqartitsineq 

annertuupilussuuvoq.  

Maluginiarparput iluarisimaarpugu Naalakkersuisut puigorsimanngikkaat pisortat soorlu 

Namminersorlutik Oqartussat kommunillu suleqatigiittariaqarnerat oqartussaaffinni 

assigiinngitsuni ataqatigiissaarinissaq pineqartillugu.  Taamaattumik qilanaarpugut takussallugu 

Naalakkersuisut kommunillu taamatut pilersaarusiortoqartillugu  assersuutigalugu sanaartorneq 

eqaannerusumik  eqqoriaruminarnerusumillu ingerlasussanngortitsisisalernissaannut 

sanaartornermik inuussutissarsiuteqartut ukiut arlallit siumut pilersaarusiorsinnaalersilugit.  

Naggataatigut eqqaassavarput kisitsisinngortitsisarneq atorlugu qarasaasianut nussuineq. 

Pingaartittuaannarnikuuarput inuunitta ajornaannerulernissaanut allaffissornerullu 

akikinnerulernissaanut teknologi atorluartariaqaripput. Neriuppugut kisitsisinngortitsilluni 

qarasaasianut nussuinerup eqqartorneqarnera uani aamma piviusunngortinneqarumaartoq.  

 

Taamatut oqaaseqarluta Nuna tamakkerlugu pilersaarusiamut nassuiaat tusaatissatut tiguarput.  

 


